
				এই পাতাটির মুদ্রণ সংশোধন করা প্রয়োজন। 
se 6 ७ वक्षै---> रथंT ।
ইহারা গর্ভগৃহের অনুসন্ধানে প্রবৃত্ত হইবে ও তথ্যাগতের শরীর-নিধান উদ্ধার করিতে সমর্থ হইবে। কিন্তু বোধ হয় মনুষ্যলোকে সে কথা বহুদিন লুপ্ত হইয়াছিল। বহুকাল পরে বিদেশীয় যাত্রিদলকে ভণ্ড শ্রমণগণ স্বরচিত উপ্যাখ্যান শ্রবণ করাইত ও বলিত, কণিষ্ক রাজার তনুত্যাগের দিন ইন্দ্রদেবতা আসিয়া মস্তকে শরীর-নিধান বহন করিয়া তুষিত স্বৰ্গে লইয়া গিয়াছেন ও ব্রহ্মা তাহার উপর ছত্র ধারণ করিয়া গিয়াছেন। নিরীহ, ধর্ম্মপ্রাণ, সরলস্বভাব বিদেশীয়গণ শ্রমণগণের মিথ্যা বাক্যে আস্থা স্থাপন করিয়া সেই কথা লিপির্দষ্কন্ধ করিয়া গিয়াছেন। শুনিয়াছি, তোমরাও সেই বৃত্তান্তে আস্থা স্থাপন করিয়া গ্রন্থরচনা করিয়া থাক। আমি যাহা ভরষা করিয়াছিলাম, তাহা হইল না ; ক্ষুদ্র বৃহৎ পাষাণখণ্ডসমূহ লইয়া স্তুপ নির্ম্মিত হইল। নির্ম্মাণকালে সর্ব্ববিধ পাষাণ এমন কি ভগ্ন মূর্ত্তিসমূহও স্তুপের উপবিভাগে সজ্জিত হইয়াছিল। । কণিষ্কনির্ম্মিত রাজপথ আচ্ছাদনের দুই একখণ্ড প্রস্তরও তাহার মধ্যে ছিল। এই নিমিত্তই তোমরা কণিঙ্কের নামাঙ্কিত পাষাণ স্তুপের অৰ্দ্ধবর্ভূলাকার পিণ্ডমধ্যে প্রাপ্ত হইয়াছিলে। স্তুপ সংস্কৃত হইল বটে, কিন্তু বেষ্টনী বা তোরণসমূহের সংস্কার হইল না। স্তুপের চারিটি তোরণের সম্মুখে হরিদ্র্যাবর্ণ প্রস্তরনির্ম্মিত পিষ্টকাকৃতি চারিটি মন্দির নির্ম্মিত হইল। ক্রমে নানাবিধ মূর্ত্তি নগর হইতে আসিতে লাগিল এবং স্তুপের পাশ্বে নানা স্থানে ক্ষুদ্র মন্দিরসমূহে স্থাপিত হইতে লাগিল।
শ্রমজীবিগণ বহুদিন সংস্কার ও নির্ম্মাণ কার্য্যে ব্যাপৃত ছিল। তাহাদিগের নিকট হইতে অনেক কথা শুনিয়াছিলাম। যশোধর্ম্ম একজন সামান্য পদাতিক সৈন্য ছিলেন ; স্কন্দ গুপ্তের অধীনে তরুণ বয়সে যুদ্ধব্যবসায়ে প্রবৃত্ত হইয়াছিলেন। তরুণ সৈনিক বৃদ্ধ সম্রাটের পার্শ্বে থাকিয়া দীর্ঘকালব্যাপী হুনযুদ্ধে বহু স্থানে অসম সাহস প্রদর্শন করিয়াছিলেন। শত শত যুদ্ধে বৃদ্ধ সম্রাটের প্রাণরক্ষা করিয়া অবশেযে প্রতিষ্ঠানের মহাযুদ্ধে সম্রাট নিহত হইলে তিনি বনবাসে গমন করিয়াছিলেন। তখন বুঝিলাম। বৃদ্ধ কে ; বেতসকুঞ্জে ভগ্ন পাষাণাস্তম্ভ কেন তঁহার চিত্তাকর্ষণ করিয়াছিল ; মৃগয়া পরিত্যাগ করিয়া-একমাত্র পুত্রের আহ্ববানে বধির হইয়। বৃদ্ধ সম্রাট কণ্টকাঘাতে ক্ষত বিক্ষত হইয়া কি নিমিত্ত বেতস-বনে চিত্রাপিতের ন্যায় দণ্ডায়মান ছিলেন। সেই স্তম্ভপার্থে বৃদ্ধ স্থবির সমাহিত। পর্ণকুটীরের পল্লবিত দণ্ডে আশ্রয় গ্রহণ করিয়া বেতসলতা কুঞ্জে পরিণত হইয়াছিল তাহা বৃদ্ধ দর্শনমাত্রই বুঝিতে পারিয়াছিলেন।

